
Sgiliau Dyfodol Cymru yw’r project mwyaf a’r

mwyaf soffistigedig yr ymgymerwyd ag ef hyd

yn hyn i nodi a dadansoddi’r sgiliau fydd eu

hangen ar economi genedlaethol neu

ranbarthol.

Fe’i comisiynwyd gan y bartneriaeth ehangaf o

sefydliadau sector cyhoeddus a phreifat a welwyd

yng Nghymru erioed.

Am y tro cyntaf mae data arolwg a gymerwyd gan

gyflogwyr ac unigolion wedi’i integreiddio â

rhagolygon economaidd er mwyn cynhyrchu

darlun manwl a dibynadwy o’r sgiliau gwirioneddol

fydd eu hangen i ategu economi lwyddiannus yn

ystod y blynyddoedd nesaf.

Mae’r adroddiad hwn yn grynodeb o brif

ganfyddiadau’r adroddiad sy’n ateb llawer o’r

cwestiynau sy’n wynebu cyflogwyr, addysgwyr,

cynllunwyr y sector cyhoeddus ac unigolion yn Ne

Ddwyrain Cymru:

• beth yw’r gobeithion o ran twf ar gyfer y

gwahanol ddiwydiannau yn Ne Ddwyrain Cymru

yn ystod y degawd nesaf?

• pa fathau o swyddi sy’n debygol o gael eu creu

a pha sgiliau penodol sydd eu hangen?

• a yw cyflogwyr ac unigolion yn teimlo y bydd

ganddynt y sgiliau i ddiwallu’r anghenion hyn?

• a yw cyflogwyr yn buddsoddi digon mewn

hyfforddiant ac a yw unigolion yn barod i

ddysgu ar gyfer y dyfodol?

• sut gallwn gadw pobl ifanc ddawnus yn Ne

Ddwyrain Cymru?

• a wnaiff cyflogwyr ddarparu’r hyfforddiant

angenrheidiol ar gyfer y blynyddoedd sydd i

ddod?

Mae canlyniadau’r project – y bydd manylion

pellach ohonynt ar gael ar lefelau diwydiannol,

Cymru gyfan a lefelau rhanbarthol eraill (gan yr

enwau cyswllt a ddangosir ar y diwedd) yn

cynnwys llawer o arwyddion calonogol.  Mae’r

rhain yn cynnwys y ffaith bod y mwyafrif helaeth o

gyflogwyr a’r gymuned yn Ne Ddwyrain Cymru yn

cydnabod pwysigrwydd hanfodol sgiliau ar gyfer

llwyddiant yn y dyfodol a’r ffaith y gall De

Ddwyrain Cymru edrych ymlaen at dwf mewn

swyddi fydd yn uwch na’r cyffredin yn ystod yr

ychydig flynyddoedd nesaf.

Mae llawer o sialensau ar gyfer y dyfodol megis y

ffaith bod bron i draean o gwmnïau yn Ne

Ddwyrain Cymru, sef yr uchaf o unrhyw ardal yng

Nghymru, yn dioddef o brinder sgiliau ac mae un

busnes allan o bob pump yn cyfaddef nad ydynt

yn darparu sgiliau i’w staff ar gyfer y dyfodol.

Caiff gwybodaeth werthfawr o broject Sgiliau

Dyfodol Cymru ei defnyddio gan sefydliadau

partner i gynllunio strategaethau sgiliau ar gyfer y

dyfodol yng ngoleuni gwir anghenion y farchnad.

Gellir ei defnyddio hefyd gan gyflogwyr wrth

iddynt gynllunio eu strategaethau busnes a chan

unigolion sy’n datblygu eu gyrfaoedd ar gyfer y

dyfodol.

Cyflwyniad

De Ddwyrain Cymru adroddiad cryno

Pa ‘sgiliau’ a ystyrir yn yr
adroddiad hwn?

O’r tri phrif fath o sgil: sgiliau cyffredinol, sgiliau

galwedigaethol a sgiliau swydd-benodol, ar y

cyntaf o’r tri maes hwn y byddwn yn canolbwyntio

fwyaf yn yr adroddiad hwn.

Beth a olygir gan ‘sgiliau
cyffredinol’?

Sgiliau cyffredinol yw’r nodweddion ymarferol –

megis y gallu i weithio fel rhan o dîm a dilyn

cyfarwyddiadau – y gellir eu trosglwyddo ar draws

y rhan fwyaf o swyddi.  Hebddynt mae’n anodd i

berson fod yn effeithiol wrth ei waith. Gellir

ystyried rhai sgiliau cyffredinol - er enghraifft

blaengaredd neu briodoleddau arwain - fel

gwerthoedd ac agweddau personol.  Nid yw eraill,

megis cymwysterau ffurfiol, yn sgiliau fel y cyfryw,

ond cânt eu cynnwys er cyflawnrwydd.  

Pa sgiliau a ystyrir sydd bwysicaf? 

Roedd cyfathrebu a deall anghenion cwsmeriaid

yn uchel ar restr blaenoriaethau cyflogwyr yn Ne

Ddwyrain Cymru a ymatebodd i’n harolwg.

Roedd yr agwedd gyffredinol tuag at sgiliau

ymhlith unigolion a chyflogwyr yn bositif iawn –

canlyniad calonogol yn ddiau.

Beth sy’n dylanwadu ar y galw am
sgiliau?

• perfformiad yr economi;

• strategaeth y cyflogwr;

• y math o gynnyrch (nwyddau a gwasanaethau)
a gynhyrchir;

• pa mor soffistigedig yw’r prosesau (technoleg,
rheolaeth a strwythurau trefniannol) a
ddefnyddir gan y cwmni;

• strwythurau diwydiannol a galwedigaethol
cyfnewidiol, ynghyd gofynion sgiliau newydd o
fewn galwedigaethau.

Unrhyw nodweddion penodol i Dde
Ddwyrain Cymru?

• mae gan Dde Ddwyrain Cymru ddiwydiant
gweithgynhyrchu cryf o’i gymharu â’r DG;

• mae arallgyfeirio i ffwrdd o ddiwydiant
traddodiadol trwm yn brif elfen ddylanwadol ar
esblygiad anghenion sgiliau;

• cwsmeriaid lleol sydd gan gwmnïau yn bennaf;

• mae cystadleuaeth yn tueddu i ddod gan
gwmnïau lleol yn bennaf;

• y sector gwasanaethau ariannol a busnes yw’r
mwyaf o unrhyw ardal yng Nghymru;

• mae problem sy’n gysylltiedig ag allfudo ymhlith
pobl ifanc a chymwys.

• mae De Ddwyrain Cymru yn denu cyfran uchel
o fewnfuddsoddwyr.

Rhai canfyddiadau cyffredinol ar
ofynion sgiliau?

• diwylliant busnes – mae cwmnïau sy’n ystyried
eu hunain i fod yn brif gyfranogwyr a chwmnïau
cystadleuol iawn, yn tueddu i roi mwy o bwys ar
sgiliau, fel y gwna cwmnïau y mae datblygiad
cynnyrch yn hanfodol iddynt a chwmnïau mawr
yn gyffredinol;

• mae ein canlyniadau yn dangos bod gan
fewnfuddsoddwyr ofynion sgiliau uwch na
chwmnïau eraill, ac eithrio mewn perthynas â
sgiliau rheoli.

Beth mae’r project yn dweud
wrthym am brinder sgiliau?

• mae ein hymchwil yn dangos bod 32 y cant o
gyflogwyr wedi cael swyddi a oedd yn anodd
i’w llenwi yn ystod y 12 mis diwethaf;

• roedd cyflogwyr yn beio prinder sgiliau am
hanner eu swyddi a oedd yn anodd i’w llenwi.

A bylchau sgiliau?

• nododd bron i un cyflogwr o bob pump (19 y
cant) bod yna fwlch rhwng sgiliau cyfredol
gweithwyr a’r sgiliau yr oedd eu hangen ar eu
sefydliadau;

• nododd 20 y cant o gwmnïau sydd â mwy na
25 o weithwyr fylchau sgiliau o’i gymharu â 15 y
cant ar gyfer y DG yn gyffredinol.

Pwyntiau allweddol

Sut yr eir i’r afael â bylchau
sgiliau?

• mae hanner y cyflogwyr wedi ariannu
hyfforddiant y tu allan i’r swydd yn ystod y 12
mis diwethaf;

• mae hanner y preswylwyr wedi ymgymryd â
rhyw fath o hyfforddiant neu ddysgu yn ystod y
12 mis diwethaf – yr oedd y rhan fwyaf ohono yn
gysylltiedig â’u swydd bresennol.

Beth yw’r rhwystrau mwyaf
cyffredin i hyfforddiant a dysgu?

• i breswylwyr maent yn cynnwys:

- ymrwymiadau teuluol a gofal plant;

- prinder amser;

- costau a’r mathau o gyrsiau sydd ar gael.

• i gyflogwyr, cwmnïau mawr yn arbennig, cost
hyfforddiant ac amser staff yw’r rhwystrau
mwyaf.

Sut mae barn cyflogwyr yn
cymharu â barn preswylwyr?

Ystyria cyflogwyr fod pobl sgil, ac eithrio sgiliau
swydd-benodol, yn bwysicach nag y gwna’r
preswylwyr.  Mae hyn yn arbennig o wir o ran
rhifedd, llythrennedd, y gallu i ddysgu a sgiliau TG
sylfaenol.

Pa sgiliau fydd yn debygol o
gynyddu’n sylweddol yn y dyfodol?

Cred cyflogwyr a phreswylwyr fel ei gilydd fod y
canlynol yn dod yn fwyfwy pwysig:

• sgiliau TG sylfaenol;

• y gallu i ddysgu;

• sgiliau cyfathrebu;

• dangos blaengaredd;

• gweithio fel rhan o dîm.

Pwysleisia cyflogwyr bwysigrwydd allweddol
sgiliau â ffocws busnes yn y dyfodol megis deall
anghenion cwsmeriaid a gwybodaeth am
gynnyrch, tra daw sgiliau swydd-benodol a
chymwysterau ffurfiol yn eithaf isel ar y rhestr.
Fodd bynnag, nid yw hyn yn golygu nad ydynt yn
bwysig yn nhermau recriwtio.

Ar waelod y rhestr o ran pwysigrwydd ar gyfer y
dyfodol mae sgiliau Cymraeg a sgiliau ieithoedd
tramor, er y disgwylir i’r sgiliau hyn hefyd gynyddu
o ran pwysigrwydd ymhlith 15 i 20 y cant o
gyflogwyr a phreswylwyr.

A oes gwahaniaethau rhanbarthol
mewn anghenion sgiliau ar gyfer y
dyfodol ar draws Cymru?

Mae preswylwyr yn Ne Ddwyrain Cymru, fel ag
yng Ngorllewin Cymru, yn rhoi llawer mwy o
bwyslais ar bwysigrwydd cynyddol sgiliau, na
phreswylwyr yng Ngogledd a Chanolbarth Cymru.

Gwahaniaethau rhwng barn
cyflogwyr a barn preswylwyr?

Tueddai cyflogwyr i feddwl y byddai llythrennedd
a rhifedd yn dod yn llawer pwysicach yn y
dyfodol. Roedd gweithwyr yn rhoi mwy o bwyslais
ar sgiliau swydd-benodol a sgiliau arwain.

Cymariaethau eraill?

Rhydd dynion ychydig mwy o bwyslais na
merched ar y ffaith y bydd sgiliau yn bwysig yn y
dyfodol, a phobl ifanc yn fwy na phobl hŷn.
Tueddai pobl mwy cymwys i roi mwy o bwyslais ar
y rhan fwyaf o sgiliau na phobl llai cymwys neu’r
rheini heb gymwysterau ffurfiol.

Cymru

De Ddwyrain Cymru adroddiad cryno

Pa newidiadau o ran strwythur
galwedigaethol fydd yn effeithio ar
anghenion sgiliau yn y dyfodol?

Disgwylir y bydd:

• mwy o reolwyr/gweinyddwyr corfforaethol a
galwedigaethau yn y sector gwasanaethau;

• llai o alwedigaethau llai medrus/diwydiannol;

• cynnydd mewn galwedigaethau iechyd ac
addysgu;

• cynnydd mewn galwedigaethau gwerthu eraill
(manwerthu yn bennaf);

• pobl broffesiynol eraill e.e. cyfreithwyr a
chyfrifwyr, yw’r grŵp sy’n tyfu gyflymaf;

• disgwylir i nifer y llafurwyr amaethyddol ostwng
ymhellach.

Ymhlith tueddiadau eraill mae:

• gostyngiad yn nifer y rheolwyr anghorfforaethol
a pherchenogion yn arbennig y perchenogion
amaethyddol;

• cynnydd cymedrol yn nifer y staff ysgrifenyddol
a staff clerigol;

• cynnydd arbennig o fawr o ran galwedigaethau
gwasanaethau personol (e.e. staff bwytai a bar)
a staff gwerthiant eraill, yn rhannol oherwydd
bod y sector gwasanaethau yn ddibynnol iawn
ar bobl a chynnydd yn y sector lletygarwch a
manwerthu yn Ne Ddwyrain Cymru.

Felly beth fydd effaith y
newidiadau galwedigaethol ar
anghenion sgiliau yn y dyfodol?

Gan ystyried patrwm sgiliau fesul galwedigaeth a

thystiolaeth yr arolwg ar y newid yn y patrwm

hwnnw:

• bydd deall anghenion cwsmeriaid yn disodli
sgillau cyfathrebu i ddod yn gyntaf o ran
pwysigrwydd;  

• mae’r gallu i ddysgu yn codi yn y rhestr
flaenoriaethau, yn ogystal â sgiliau gweithio fel
rhan o dîm, tra bod y gallu i ddilyn
cyfarwyddiadau yn lleihau o ran pwysigrwydd;  

• sgiliau TG sylfaenol sydd o’r pwysigrwydd
cynyddol mwyaf er yr erys eu safle cyffredinol yr
un peth.The study focuses 

tabl 1
Pwysigrwydd cyfredol sgiliau i gyflogwyr
(% sy’n ystyried bod sgiliau’n ‘bwysig iawn’)

Gogledd Cymru
Cymru

Deall anghenion cwsmeriaid 87 88

Cyfathrebu 87 88

Y gallu i ddysgu 81 81

Gweithio fel rhan o dîm 81 81

Dangos blaengaredd 79 80

Y gallu i ddilyn cyfarwyddiadau 77 79

Llythrennedd 76 76

Rhifedd 71 71

Gwybodaeth am gynnyrch 70 71

Datrys problemau 66 66

Sgiliau swydd-benodol 57 57

Trefnu eich dysgu eich hun 56 58

Rheoli 49 50

Arwain 45 45

Sgiliau TG sylfaenol 42 39

Cymwysterau ffurfiol 26 24

Sgiliau TG uwch 18 16

Ieithoedd tramor 4 4

Cymraeg 3 11

Ffynhonnell: Arolwg Cyflogwyr

Mae’r astudiaeth yn canolbwyntio ar restr eang o

un deg a naw o ‘sgiliau’ cyffredinol.  Mae’r rhain

yn cynnwys y “Sgiliau Allweddol”, er bod ein

diffiniadau yn cynnwys rhai mân wahaniaethau o

ran terminoleg.  Hwyrach yr ymddengys y bydd

rhai sgiliau yn y rhestr yn gorgyffwrdd â

gwerthoedd ac agweddau personol.  Nid yw eraill,

megis cymwysterau ffurfiol, yn sgiliau fel y cyfryw,

ond cyfeirir atynt fel un o’r rhestr o ‘sgiliau’, er

cyflawnrwydd.

Y pedwar prif sgil a nodwyd gan gyflogwyr yn ôl

eu pwysigrwydd oedd:

• sgiliau cyfathrebu;

• deall anghenion cwsmeriaid;

• gweithio fel rhan o dîm;

• dangos blaengaredd.

Dangosir y rhestr lawn yn nhabl 1.

Cred y mwyafrif o gyflogwyr fod eu gweithwyr yn

defnyddio eu sgiliau i’r eithaf ac nad ydynt yn cael

y cyfle i ddatblygu’r sgiliau sydd eu hangen arnynt

ar gyfer swyddi presennol a swyddi yn y dyfodol.

Rhydd Tabl 2 ryw syniad o agweddau cyflogwyr

De Ddwyrain Cymru tuag at sgiliau a sut maent yn

eu cymharu â’r rheini ar gyfer Cymru yn

gyffredinol.

Dylanwedir yn fawr ar y galw am sgiliau gan

strategaeth y cyflogwyr, y math o gynnyrch

(nwyddau a gwasanaethau) a gynhyrchir a pha

mor soffistigedig yw’r prosesau (technoleg,

rheolaeth a strwythurau trefniannol) a ddefnyddir

gan y cwmni.

Sgiliau sydd eu hangen ar gyflogwyr heddiw

tabl 2
Agweddau cyflogwyr tuag at sgiliau yng Ne Ddwyrain Cymru
(% o’r holl gyflogwyr)

De Ddwyrain Cymru Cymru

Cytuno Anghytuno Cytuno Anghytuno

Mae gweithlu medrus yn hanfodol i lwyddiant ein busnes 93 4 94 4

Rydym yn defnyddio sgiliau ein gweithwyr i’w llawn botensial 84 11 85 11

Rhoddir digon o gyfleoedd i’n gweithwyr ddatblygu 72 21 73 20

sgiliau sy’n berthnasol i’w swyddi presennol

Rhoddir digon o gyfle i’n gweithwyr ddatblygu’r 65 24 66 22

sgiliau sydd eu hangen arnynt ar gyfer swyddi yn y dyfodol

Ffynhonnell: Arolwg Cyflogwyr

Cymru

De Ddwyrain Cymru adroddiad cryno

Newidiadau i’r Strwythur
Diwydiannol

Mae economi Cymru wedi cael ei thrawsnewid yn
ystod y degawdau diweddar. Bu arallgyfeirio i
ffwrdd o ddiwydiannau traddodiadol megis
mwyngloddio a dur yn ddramatig ac yn arbennig o
amlwg yn Ne Ddwyrain Cymru.  Mae’r newid hwn
wedi darparu un o’r prif elfennau sy’n dylanwadu
ar esblygiad anghenion sgiliau.  Gellir gweld
strwythur presennol cyflogaeth ar draws De
Ddwyrain Cymru a’r ardaloedd sy’n rhan ohono yn
glir yn Nhabl 3.  

Mae’r sector gwasanaethau yn gyffredinol yn cyfrif
am bron i chwe deg y cant o gyflogaeth yn Ne
Ddwyrain Cymru.

Mae gan Dde Ddwyrain Cymru y sector
Gwasanaethau Ariannol a Busnes mwyaf
sylweddol o’r holl ardaloedd TEC yng Nghymru ac
mae o bwysigrwydd cynyddol i’r ardal.  Mae
gwasanaethau eraill (rhai cyhoeddus yn bennaf)
wedi cyfrif am gyfran gynyddol o gyfanswm
cyflogaeth yn ystod y blynyddoedd diwethaf, gan
lenwi’r rhan fwyaf o gyflogaeth ar draws De

Ddwyrain Cymru.  Gweithgareddau gweinyddiaeth
gyhoeddus ac amddiffyn ac addysg ac iechyd
sydd wedi gweld y cynnydd mwyaf o ran y gyfran
gyflogaeth yn ystod y cyfnod 1982-1997. Fodd
bynnag, yn gyffredinol ni chaiff y sector
gwasanaethau preifat ei gynrychioli’n ddigonol o
hyd yn Ne Ddwyrain Cymru o’i gymharu â’r DG.

Mae gweithgynhyrchu yn cyfrif am gyfran fwy o
gyflogaeth yn Ne Ddwyrain Cymru nag y mae yng
Nghymru yn gyffredinol.  Gwrthbwyswyd
cyflogaeth sy’n dirywio o fewn y sector Metelau,
Mwynau a Chemegau traddodiadol gan
gyflogaeth gynyddol yn y sectorau Peirianneg a
Gweithgynhyrchu Eraill lle bu buddsoddi
uniongyrchol sylweddol o dramor yn Ne Ddwyrain
Cymru.

Mae De Ddwyrain Cymru yn gymysgedd o
ardaloedd diwydiannol a threfol gydag ychydig o
gyflogaeth wledig.  Mae nifer o ffactorau
hanesyddol a daearyddol yn esbonio patrwm
lleoliadol diwydiant o fewn Cymru a De Ddwyrain
Cymru, ond eto ‘i gyd ni ddefnyddir rhai o’r rhain
bellach, megis agosrwydd at y meysydd glo.  Mae
agosrwydd at y farchnad bellach yn ffactor
allweddol y tu ôl i benderfyniadau lleoliadol ac
mae De Ddwyrain Cymru mewn gwell sefyllfa na’r
rhan fwyaf o ardaloedd eraill yng Nghymru i
gyrraedd marchnadoedd mawr De Ddwyrain
Lloegr a gweddill Ewrop.  Fodd bynnag,
dangosodd canlyniadau ein harolwg cyflogwyr mai
cwsmeriaid lleol yn bennaf sydd gan gwmnïau De
Ddwyrain Cymru, a bod cystadleuaeth hefyd yn
deillio yn bennaf oddi wrth gwmnïau lleol (ond
mae’n rhaid cofio y gallai cwsmeriaid neu
gystadleuaeth o fewn 25 milltir olygu bod o fewn
clymdref fawr Bryste i rannau o’r De Ddwyrain).

Newid Galwedigaethol:
Mecanwaith trosglwyddo

Mae newid galwedigaethol yn effeithio ar y galw
am sgiliau, fel y gwna anghenion sgiliau
cyfnewidiol o fewn galwedigaethau.  Yn wir mewn
rhai achosion pan fydd anghenion sgiliau o fewn
galwedigaeth yn newid yn aruthrol, yna mae’r
alwedigaeth honno ei hun yn newid.

tabl 3
Strwythur Cyflogaeth
(% cyfran o weithwyr mewn cyflogaeth 1997 h.y. ac eithrio hunan-gyflogaeth)

Sector Morgannwg De Gwent De Ddwyrain Cymru
Ganol Morgannwg Cymru

Amaethyddiaeth 0.3 0.3 1.1 0.6 1.9

Ynni a dŵr 0.5 0.9 0.4 0.6 0.9

Metelau, mwynau
a chemegau 5.8 3.1 9.1 6.0 5.9

Peirianneg 13.5 4.0 8.9 8.3 7.4

Gweithgynhyrchu 11.3 4.7 12.4 9.2 8.5
arall

Adeiladu 4.5 3.7 3.6 3.9 4.2

Dosbarthu, gwestai 
ac arlwyo 18.7 20.1 19.0 19.3 21.1

Cludiant a 3.2 5.9 4.7 4.8 4.5
chyfathrebu

Gwasanaethau 7.8 16.6 9.1 11.5 10.0
ariannol a busnes

Gwasanaethau 34.4 40.6 31.7 35.7 35.7
Eraill

CYFANSWM 100.0 100.00 100.0 100.0 100.0

Ffynhonnell, Business Strategies, 1998 – yn seiliedig ar ddata ONS

Ceir gwahaniaethau sylweddol o ran strwythur
galwedigaethol rhwng De Ddwyrain Cymru, Cymru
a’r DG fel y gellir gweld yn nhabl 4.  Mae’r
gwahaniaethau galwedigaethol allweddol fel a
ganlyn:  

• cyfrannau uwch na’r cyfartaledd yn Ne Ddwyrain
Cymru o alwedigaethau medrus/cyflog uwch,
megis galwedigaethau rheoli (corfforaethol) a
phroffesiynol o’u cymharu â Chymru yn
gyffredinol, yn arbennig yn Ne Morgannwg;

• cyfrannau uwch o beirianwyr a gweithredwyr
peiriannau a gweithredwyr diwydiannol gan
adlewyrchu pwysigrwydd gweithgynhyrchu;

• mae’r gyfran o bobl broffesiynol ym maes
gwyddoniaeth/peirianneg sy’n gofyn am fwy o
sgiliau (ac sy’n cael cyflogau uwch) yn is na’r
cyfartaledd ond yn uwch na’r cyfartaledd ar
gyfer Cymru;

• cyfrannau uwch na’r cyfartaledd o alwedigaethau
gwasanaethau personol, gan adlewyrchu
pwysigrwydd twristiaeth yn Ne Ddwyrain Cymru
yn ogystal â’r proffesiynau gofal;

• cyfran llawer uwch o weithwyr clerigol yn Ne
Ddwyrain Cymru, gan adlewyrchu gogwydd yr
economi tuag at y sector gwasanaethau a’r
sector cyhoeddus, yn arbennig.

• cyfrannau mwy o alwedigaethau llai
medrus/cyflog is, yn arbennig yng Ngwent a
Morgannwg Ganol;

Mae tueddiadau galwedigaethol diweddar yn y DG
a fu’n amlwg ar lefel De Ddwyrain Cymru yn
dangos cynnydd o ran;

• rheolwyr (yn arbennig rheolwyr megis TG);

• pobl broffesiynol dechnegol a phobl broffesiynol
gysylltiedig a phobl broffesiynol eraill;

• galwedigaethau gwasanaethau personol (megis
staff bwytai a bar);

• cynnydd yn nifer y staff gwerthu;

a gostyngiadau o ran:

• nifer y staff ysgrifenyddol o ganlyniad i
dechnoleg newydd;

• swyddi peirianneg syn gofyn am sgiliau a
chrefftau medrus eraill;

• gweithredwyr peiriannau o fewn y sector
gweithgynhyrchu;

• gweithwyr heb sgiliau.

Dangosodd canlyniadau ein harolwg gysylltiad clir
rhwng galwedigaethau a’r pwysigrwydd a roddir i
sgiliau penodol:

• mae rheolwyr corfforaethol a
rheolwyr/perchenogion yn rhoi mwy o bwys ar
sgiliau rheoli na galwedigaethau eraill;

• mae’r galwedigaethau proffesiynol yn tueddu i
roi mwy o bwys ar gymwysterau ffurfiol;

• rhoddir pwyslais cryf ar sgiliau TG uwch yn y
proffesiynau gwyddoniaeth/peirianneg;

• mae’r maes clerigol ac ysgrifenyddol yn rhoi
llawer mwy o bwys ar sgiliau TG sylfaenol;

• mae galwedigaethau eraill megis crefftau
medrus a gwerthu yn tueddu i roi pwys mawr
iawn ar sgiliau swydd-benodol a gwybodaeth
am gynnyrch.

Rhoddodd mewnfuddsoddwyr fwy o bwys ar rai
sgiliau na chwmnïau cynhenid.  Yn bennaf roedd
y rhain yn cynnwys sgiliau TG sylfaenol, gweithio
fel rhan o dîm, sgiliau swydd-benodol, y gallu i
ddysgu a chymwysterau ffurfiol.

tabl 4
Crynodeb o wahaniaethau galwedigaethol allweddol 
(% o’r cyfanswm, 1997)

De Ddwyrain Cymru Cymru DG

Rheolwyr/gweinyddwyr corfforaethol 8.9 7.7 10.4

Rheolwyr/perchenogion 5.3 7.6 6.2

Pobl broffesiynol/pobl 
broffesiynol gysylltiedig 18.2 17.8 19.6

Swyddi peirianneg sy’n gofyn 
am sgiliau 4.0 4.0 3.6

Clerigol 11.6 10.4 11.4

Galwedigaethau gwasanaethau 
personol 8.8 9.1 8.3

Gweithredwyr diwydiannol 8.8 8.2 6.1

Galwedigaethau eraill (rhai heb sgiliau 
yn bennaf) 8.0 7.9 7.3

Ffynhonnell: Business Strategies, 1998 – yn seiliedig ar ddata ONS

Cymru



8

De Ddwyrain Cymru adroddiad cryno

Prinderau sgiliau

Mae ein hymchwil yn dangos bod prinderau
sgiliau yn Ne Ddwyrain Cymru, yn arbennig yn
dilyn cyfnod o dwf economaidd cymharol gyflym.
Dywedodd 32 y cant o gyflogwyr y bu ganddynt
swyddi a oedd yn anodd i’w llenwi yn ystod y 12
mis diwethaf o’u cymharu â 30 y cant ar gyfer
Cymru yn gyffredinol.

Roedd cyflogwyr yn beio prinderau sgiliau am
hanner eu swyddi a oedd yn anodd i’w llenwi.
Teimlai bron i un rhan o bump o gwmnïau (18 y
cant) na chafodd y swyddi hyn a oedd yn anodd
i’w llenwi unrhyw effaith ar eu busnesau, o’u
cymharu â 21 y cant ar gyfer Cymru yn
gyffredinol.  Ond teimlai chwarter fod datblygiad
eu busnes wedi’i gyfyngu, a dioddefodd un rhan o
bump gynnydd yn eu sylfaen gostau o ganlyniad i
ddefnyddio goramser / staff dros dro.  Un o
ganlyniadau swyddi sy’n anodd eu llenwi a
nodwyd amlaf oedd y pwysau cynyddol ar staff a’r
effaith ar eu hysbryd.

Bwlch Sgiliau

Soniodd bron i un rhan o bump o gyflogwyr (19 y
cant) am fwlch rhwng sgiliau gweithwyr  a’r sgiliau
sydd eu hangen ar y sefydliad, sydd yr un peth ag
ar gyfer Cymru gyfan.  Dywedodd bron i draean o
fewnfuddsoddwyr fod sgiliau eu rheolwyr a’u
gweinyddwyr yn annigonol, o’u cymharu â dim
ond un o bob deg cwmni cynhenid.  

Lle y nodwyd bylchau o ran sgiliau arbenigol,
tueddwyd i ystyried eu bod yn cael effaith
sylweddol ar fusnesau – sy’n fwy difrifol nag
mewn perthynas â bylchau ar gyfer gweithwyr llai
medrus.  

Dywed hanner yr holl gyflogwyr nad oes gan y
rhai sy’n gadael yr ysgol y sgiliau y mae disgwyl
iddynt feddu arnynt.  Dywed traean yr un peth am
y rheini sy’n gadael y coleg.  Yn ôl cyflogwyr,
roedd diffyg sgiliau cyfathrebu gan y rhai oedd yn
gadael yr ysgol a diffyg profiad ymarferol gan y
rheini a oedd yn gadael y coleg.

Agweddau tuag at Sgiliau

Sgiliau cyfathrebu a nodir amlaf gan breswylwyr
fel y rhai ‘pwysig iawn’ mewn swyddi pobl, wedi’u
dilyn yn agos gan sgiliau ‘meddal’ eraill, megis
sgiliau gweithio fel rhan o dîm a’r gallu i ddangos
blaengaredd.

Cyflenwi sgiliau

Ni roddwyd cymaint o bwys ar gymwysterau
ffurfiol, rhifedd, llythrennedd a sgiliau TG sylfaenol
gan breswylwyr.  Er i 81 y cant honni bod sgiliau
cyfathrebu yn bwysig iawn i’w gwaith presennol,
dim ond 26 y cant a ddywedodd yr un peth am
sgiliau TG sylfaenol a 22 y cant am gymwysterau
ffurfiol (tabl 5).

Roedd gweithwyr llawn amser yn fwy tebygol na
gweithwyr rhan amser o gredu bod pob sgil (ac
eithrio sgiliau cyfathrebu) yn bwysig iawn i’w
swydd.  Mae’r sgiliau sy’n bwysig i bobl hunan-
gyflogedig yn gyffredinol debyg i weithwyr eraill.
Fodd bynnag, dywedodd cyfrannau uwch na’r
cyfartaledd o bobl hunan-gyflogedig fod sgiliau
datrys problemau, sgiliau rheoli a threfnu eu
dysgu a’u datblygiad eu hunain yn bwysig iawn
i’w swyddi.      

tabl 5
Pwysigrwydd sgiliau yn ôl preswylwyr
mewn gwaith
(% sy’n ystyried bod y sgil yn bwysig iawn)

De Ddwyrain Cymru
Cymru

Sgiliau cyfathrebu 81 82

Gweithio fel rhan o dîm 75 75

Y gallu i ddilyn cyfarwyddiadau 74 74

Dangos blaengaredd 71 73

Y gallu i ddysgu 69 68

Sgiliau swydd-benodol 59 60

Llythrennedd 58 59

Sgiliau datrys problemau 58 59

Rhifedd 51 51

Trefnu eich dysgu eich hun 48 50

Sgiliau arwain 41 41

Sgiliau rheoli 34 35

Sgiliau TG sylfaenol 26 26

Cymwysterau ffurfiol 22 23

Sgiliau TG uwch 10 11

Sgiliau Cymraeg 3 9

Sgiliau ieithoedd tramor 2 2

Ffynhonnell: Arolwg Preswylwyr



Camgyfatebiaeth rhwng
Dirnadaethau Cyflogwyr a
Phreswylwyr

Mae cyflogwyr De Ddwyrain Cymru yn rhoi mwy o

bwys ar bob sgil, ac eithrio sgiliau swydd-

benodol, na phreswylwyr.  Fel y dengys tabl 6,

dyma yw’r achos yn arbennig gyda rhifedd,

llythrennedd, rheoli, y gallu i ddysgu a sgiliau TG

sylfaenol.

Diweithdra

Mae pobl ddi-waith yn rhan o’r gronfa lafur sydd

ar gael.  Bu diweithdra ychydig yn uwch yn Ne

Ddwyrain Cymru na Chymru yn gyffredinol ond

rhagwelir y bydd y gwahaniaeth yn culhau yn yr

hir dymor.  Gallai’r arafiad economaidd cyfredol

gynyddu diweithdra yn Ne Ddwyrain Cymru a

Chymru yn gyffredinol yn y tymor byr, ond yn yr

hir dymor disgwyliwn iddo ostwng.

Awgryma tystiolaeth o arolwg y preswylwyr y tybia

pobl ddi-waith mai diffyg swyddi yn hytrach na

diffyg sgiliau neu gymwysterau yw’r prif reswm

pam nad oeddent mewn cyflogaeth. Dim ond 4 y

cant a dybiodd eu bod yn meddu ar y

cymwysterau anghywir neu rhy ychydig o

gymwysterau i gael swydd.  Roedd hyn er

gwaethaf y ffaith nad oedd gan 26 y cant o’r rheini

sy’n ddi-waith unrhyw gymwysterau ffurfiol.  Mae’r

bwlch hwn rhwng dirnadaethau unigolion ynglŷn

â’r hyn sydd ei angen ar gyflogwyr a realiti yr hyn

sydd ganddynt hwy eu hunain i’w gynnig yn

ganlyniad arwyddocaol.

tabl 6
Sgiliau sy’n bwysig iawn mewn swydd

Sgiliau sy’n Bwysig Iawn mewn Swydd 
De Ddwyrain Cymru

% % Gwahaniaeth 
Cyflogwyr Holl Breswylwyr rhwng barn

sy’n Gweithio Cyflogwyr 
a
Phreswylwyr

Rhifedd 71 51 20

Llythrennedd 76 53 18

TG sylfaenol 42 26 16

Rheoli 49 34 15

Y gallu i ddysgu 81 69 12

Dangos blaengaredd 79 71 8

Trefnu eich dysgu eich hun 56 48 8

TG uwch 18 10 8

Datrys problemau 65 58 7

Cyfathrebu 87 81 6

Gweithio fel rhan o dîm 81 75 6

Arwain 45 41 4

Cymwysterau ffurfiol 26 22 4

Y gallu i ddilyn cyfarwyddiadau 77 74 3

Ieithoedd tramor 4 2 2

Cymraeg 3 3 0

Swydd-benodol 57 59 -2

Ffynhonnell: Arolwg Cyflogwyr, Arolwg Preswylwyr

Hyfforddiant a defnyddio sgiliau

Fel y dengys tabl 7 cred y rhan fwyaf o bobl sydd
mewn gwaith y cânt ddefnyddio ystod lawn eu
sgiliau a chânt y cyfle i’w datblygu ymhellach (hyd
yn oed ar gyfer swydd yn y dyfodol).  Er hynny,
mae’n ddiddorol bod 10 i 15 y cant yn fwy o
gyflogwyr o’r farn eu bod yn darparu’r cyfle hwn.

Dengys yr arolygon hefyd fod hanner y cyflogwyr
wedi ariannu hyfforddiant y tu allan i’r swydd yn
ystod y 12 mis diwethaf, a bod hanner y
preswylwyr wedi ymgymryd â rhyw fath o
hyfforddiant neu ddysgu yn ystod y 12 mis
diwethaf.  Ond, fel y dangosodd tabl 2 yn
gynharach cyfaddefodd un rhan o bump o
gyflogwyr nad oeddent yn rhoi digon o gyfle i’w
gweithwyr ddatblygu sgiliau a oedd yn berthnasol
i’w swydd.

Rhwystrau i hyfforddi

Hoffai pobl wneud mwy o hyfforddiant a dysgu

nag a wnânt.  Ond mae nifer yn wynebu

rhwystrau.  Y rhwystrau mwyaf cyffredin, fel y

noda tabl 8, yw ymrwymiadau teuluol a gofal plant

(sy’n effeithio ar draean o ferched), y diffyg amser

a chost y cyrsiau sydd ar gael.

Mae cost ac amser hefyd yn rhwystrau i

gyflogwyr.  Mae cost hyfforddiant – sy’n fwy o

rwystr i gwmnïau mawr nag i gwmnïau bach - hyd

yn oed yn atal cwmnïau gyda bylchau mewn

sgiliau rhag hyfforddi eu staff.

tabl 7
Agweddau preswylwyr tuag at sgiliau
(% o breswylwyr sy’n gweithio ar hyn o bryd)

De Ddwyrain Cymru Cymru
Cytuno Anghytuno Cytuno Anghytuno

Caf ddigon o gyfle i ddefnyddio ystod lawn fy 61 31 61 29
sgiliau yn y gwaith

Mae digon o gyfle i ddatblygu sgiliau sy’n 62 25 63 23
berthnasol i’m swydd bresennol

Mae digon o gyfle i ddatblygu’r sgiliau y gall fod eu 49 33 51 31
hangen arnaf mewn swyddi yn y dyfodol

Mae angen gwell sgiliau arnaf i wneud fy swydd 58 27 55 31
bresennol nag o’r blaen

Ffynhonnell: Arolwg Preswylwyr

tabl 8
Rhwystrau i hyfforddiant a dysgu
(% o breswylwyr/cyflogwyr)

Preswylwyr Cyflogwyr
De Ddwyrain Cymru Cymru De Ddwyrain Cymru Cymru

Dim – does dim yn fy rhwystro 25 25 Dim 42 44

Ymrwymiadau teuluol/gofal plant 23 22 Amser staff 31 29

Dim digon o amser 23 22 Cost hyfforddiant 27 25

Ddim yn gallu ei fforddio 17 17 Nid oes hyfforddiant ar gael 6 7

Pwysau gwaith 15 14 Adeg o’r dydd 5 6

Dim cyrsiau addas/diddorol ar gael 10 12 Dim diddordeb ymhlith y staff 4 3

Teimlo’n rhy hen 12 11 Ansawdd yr hyfforddiant 3 2

Diffyg cludiant 11 12

Ffynhonnell: Arolwg Preswylwyr (Sylfaen: Pawb) a Arolwg Cyflogwyr (Sylfaen: Pawb)

Anghenion sgiliau yn y dyfodol

Tystiolaeth yr arolwg

Cred cyflogwyr a phreswylwyr fel ei gilydd y bydd

anghenion sgiliau unigolion yn cynyddu’n

sylweddol yn y dyfodol.  Dengys tabl 9, sy’n nodi

pwysigrwydd cyfnewidiol sgiliau yn y dyfodol, fod

unigolion, yn gyffredinol, yn rhoi ychydig mwy o

bwys na chyflogwyr ar gynnydd ym

mhwysigrwydd y rhan fwyaf o sgiliau.  Yn fwy nag

unrhyw set arall o sgiliau, ystyrir mai sgiliau TG

sylfaenol yw’r sgiliau o’r pwysigrwydd cynyddol

mwyaf ym marn cyflogwyr a phreswylwyr fel ei

gilydd.

Ymhlith canlyniadau manylach arolwg y

preswylwyr roedd:

• rhydd dynion ychydig mwy o bwyslais na

merched ar y ffaith y bydd sgiliau yn bwysig yn

y dyfodol, a phobl ifanc yn fwy na phobl hŷn; 

• tueddai pobl mwy cymwys i roi mwy o bwyslais

ar y rhan fwyaf o sgiliau na phobl llai cymwys

neu’r rheini heb gymwysterau ffurfiol;

• yn fras iawn roedd yr unigolion hynny sy’n

gweithio i gwmnïau mwy yn fwy tebygol o

ddisgwyl i sgiliau ddod yn bwysicach yn y

dyfodol.

tabl 9
Pwysigrwydd cyfnewidiol sgiliau – tystiolaeth yr arolwg
(% yr ymatebwyr yn dweud y bydd sgiliau yn bwysicach yn y dyfodol)

Cyflogwyr Preswylwyr
De Ddwyrain Cymru Cymru De Ddwyrain Cymru Cymru

Sgiliau TG sylfaenol 48 47 54 53

Deall anghenion cwsmeriaid 46 45 - -

Y gallu i ddysgu 42 41 50 47

Sgiliau cyfarthrebu 42 41 49 45

Gwybodaeth am gynnyrch 38 39 - -

Trefnu eich dysgu a’ch datblygiad 39 38 45 44
eich hun

Dangos blaengaredd 38 38 47 45

Sgiliau gweithio fel rhan o dîm 39 38 47 43

Llythrennedd 34 34 30 29

Sgiliau datrys problemau 34 34 42 39

Sgiliau rheoli 33 33 38 36

Y gallu i ddilyn cyfarwyddiadau 32 32 37 35

Rhifedd 33 32 29 28

Sgiliau swydd-benodol 30 31 41 39

Sgiliau TG uwch 31 29 35 37

Cymwysterau ffurfiol 27 27 33 31

Sgiliau arwain 28 27 40 38

Sgiliau Cymraeg 15 19 17 18

Sgiliau ieithoedd tramor 16 16 16 15

Ffynhonnell: Arolwg Cyflogwyr (Sylfaen: Pawb) ac Arolwg Preswylwyr (Sylfaen: Pawb sy’n gweithio ar hyn o bryd)

De Ddwyrain Cymru adroddiad cryno

meysydd iechyd ac addysg yn cynyddu, yn ogystal

â galwedigaethau gwerthu eraill (manwerthu yn

bennaf).  Pobl broffesiynol eraill yw’r grŵp sy’n tyfu

gyflymaf, yn ôl cyfran.  Bydd y nifer o lafurwyr

amaethyddol yn dirywio ymhellach. 

Ymhlith tueddiadau eraill sy’n benodol i Dde

Ddwyrain Cymru mae gostyngiad cymedrol yn nifer

y  staff ysgrifenyddol a staff clerigol, a chynnydd

arbennig o fawr o ran staff gwasanaethau personol

a staff gwerthu eraill.

Newid Galwedigaethol yn y Dyfodol

Caiff anghenion sgiliau yn y dyfodol eu llywio’n

rhannol gan newid galwedigaethol.  Bydd llawer o’r

newidiadau a ddisgwylir o ran strwythur

galwedigaethol yn debyg i’r rheini ar gyfer y DG yn

gyffredinol.  Bydd mwy o reolwyr/gweinyddwyr

corfforaethol a galwedigaethau’r sector

gwasanaethau, a llai o alwedigaethau llai

medrus/diwydiannol.  Bydd y dirywiad o ran

gweithwyr medrus a gweithwyr diwydiannol llai

medrus yn fwy cymedrol yn Ne Ddwyrain Cymru

na’r DG yn gyffredinol.  Mae nifer y gweithwyr ym

tabl 10
Cyfleoedd swyddi a ragfynegir yn Ne Ddwyrain Cymru,1997-2007
(000oedd y flwyddyn)

Lefelau (000oedd) Newidiadau bob blwyddyn (000oedd)
Cyfleoedd 

Galwedigaeth 1997 2007 Oherwydd ehangu Oherwydd trosiant swyddi gros

Rheolwyr/gweinyddwyr corfforaethol 49.0 56.1 0.7 4.6 5.3

Rheolwyr, perchenogion 29.9 30.8 0.1 3.1 3.2

Pobl broffesiynol ym maes 
gwyddoniaeth/peirianneg 11.6 13.3 0.2 1.0 1.2

Pobl broffesiynol ym maes iechyd 5.1 6.2 0.1 0.3 0.4

Pobl broffesiynol ym maes addysg 21.2 22.5 0.1 1.4 1.5

Galwedigaethau proffesiynol eraill 11.3 14.7 0.3 1.0 1.3

Pobl broffesiynol gysylltiedig ym 
maes gwyddoniaeth/peirianneg 12.6 14.7 0.2 1.5 1.7

Pobl broffesiynol gysylltiedig ym 
maes iechyd 20.5 22.6 0.2 1.2 1.4

Pobl broffesiynol gysylltiedig eraill 20.3 24.9 0.5 2.7 3.2

Clerigol 65.4 70.6 0.5 9.3 9.8

Ysgrifenyddol 22.8 24.0 0.1 3.2 3.4

Swyddi adeiladu sy’n gofyn
am sgiliau 13.6 12.5 -0.1 1.4 1.3

Swyddi peirianneg sy’n gofyn
am sgiliau 22.7 20.1 -0.3 2.0 1.7

Crefftau eraill sy’n gofyn am sgiliau 33.5 30.1 -0.3 3.9 3.6

Galwedigaethau gwasanaethau
amddiffynnol 9.8 11.0 0.1 1.0 1.2

Galwedigaethau gwasanaethau
personol 49.7 60.8 1.1 9.2 10.3

Prynwyr, broceriaid/gwerthu 9.7 10.0 0.0 1.6 1.6

Swyddi gwerthu eraill 34.6 40.5 0.6 8.0 8.6

Gweithredwyr diwydiannol 49.8 49.7 0.0 7.3 7.3

Gyrrwyr/gweithredwyr peiriannau 21.8 20.3 -0.2 2.9 2.7

Galwedigaethau eraill ym meysydd
amaethyddiaeth, coedwigaeth a physgota 2.5 2.3 0.0 0.4 0.3

Galwedigaethau elfennol eraill 45.1 45.6 0.1 8.5 8.6

Cyfanswm 562.4 603.1 4.1 75.5 79.6

Ffynhonnell: Business Strategies, 1998



Cyfleoedd yn y Dyfodol

Gallwn fynd â’n dadl dros newid galwedigaethol
gam ymhellach drwy ragfynegi nid yn unig
newidiadau net i lefelau cyflogaeth alwedigaethol,
ond hefyd amcangyfrifon o gyfanswm nifer y bobl
sy’n newid swyddi a’r nifer o bobl nad ydynt yn
gweithio ar hyn o bryd a fydd yn symud i mewn i
swyddi.  

Cynhyrchir cyfle am swydd newydd bob tro y
crëir swydd (a ddosberthir yn ôl galwedigaeth),
neu bob tro y bydd rhywun yn gadael
galwedigaeth – naill ai i fynd i alwedigaeth arall
neu i adael cyflogaeth yn gyfan gwbl.  Caiff y
ddwy effaith hyn at ei gilydd eu hystyried yn
“gyfleoedd swyddi gros”.  Rhydd tabl 10 rai
rhagfynegiadau ar gyfer y rhain.

Mae ein techneg ar gyfer rhagfynegi’r cyfleoedd
swyddi gros hyn yn rhoi amcangyfrifon i ni o
drosiant llafur a chyfraddau trosiant yn ôl
galwedigaeth.  Ystyria trosiant llafur bobl yn
ymddeol/dod yn anweithgar yn economaidd,
diswyddiad/diweithdra, newid galwedigaeth, dod
yn berson o dan hyfforddiant gyda’r llywodraeth,
gadael i ofalu am deulu, a dod yn fyfyriwr.

Rhydd y ddwy golofn gyntaf yn nhabl 10 ein
rhagfynegiadau am lefelau cyflogaeth fesul
galwedigaeth ym 1997 a 2007.  Cynrychiola’r
golofn ‘ehangu’ y newid blynyddol net yn nifer y
swyddi.  Y golofn cyfleoedd swyddi gros sy’n dod
i ryw 79,000 yw swm yr ehangiad cyflogaeth a’r
galw oherwydd trosiant. 

Yn ogystal ag esbonio pam mae cyfleoedd
swyddi’n codi, gallwn hefyd gynnig tystiolaeth o
bwy sy’n debygol o lenwi’r swyddi gwag.  Dengys
y golofn gyntaf yn nhabl 11 y cyfleoedd swyddi
gros a nodir yn y tabl blaenorol.  Dengys y ddwy
golofn nesaf ein hamcangyfrifon o p’un a yw’r
swyddi’n debygol o gael eu llenwi gan bobl sydd
eisoes mewn gwaith yn Ne Ddwyrain Cymru neu
p’un a ydynt yn debygol o fynd i bobl eraill.

Er mwyn darparu enghraifft o sut i ddefnyddio’r
tablau gallwn edrych ar y nifer o beirianwyr
medrus.  Rhagfynegwn y bydd 20,100 o
beirianwyr medrus yn 2007 – sef gostyngiad o
2,600 ers 1997.  Y newid blynyddol net ar
gyfartaledd yw gostyngiad o tua 260.  Ffigwr y
‘cyfleoedd swyddi gros’ yw’r newid net i swyddi
a’r trosiant sy’n dod i tua 1,700 y flwyddyn.  Gellir
rhannu’r ffigwr hwn yn swyddi sy’n debygol o gael
eu llenwi drwy newid swyddi (tua 850) a’r rheini
sy’n debygol o gael eu llenwi gan bobl ddi-waith

neu bobl sy’n anweithgar yn economaidd neu
bobl o’r tu allan i Dde Ddwyrain Cymru (tua 850) –
gweler tabl 11.  Felly er bod gostyngiad cyffredinol
yn nifer y swyddi, bydd dal angen am beirianwyr
medrus oherwydd trosiant swyddi. Awgryma’r
canlyniadau ar yr olwg gyntaf mai ymhlith y
galwedigaethau llai medrus y bydd yr angen
mwyaf am hyfforddiant yn y dyfodol, yn arbennig
ar gyfer y rheini sy’n ddi-waith.  Fodd bynnag, fel
y dengys tystiolaeth yr arolwg, nid nifer crai y
bylchau mewn sgiliau neu brinder sgiliau sydd
bwysicaf bob amser.  Gallai cynyddu sgiliau’r bobl
sydd â swyddi lefel uwch wneud mwy i godi
cyfradd twf posibl economi De Ddwyrain Cymru a
Chymru yn gyffredinol na darparu hyfforddiant ar y
lefel is.  Yn ogystal, byddai cyflawni gwell
perfformiad o ran yr economi leol yn sicr o
gynyddu’r galw am swyddi â mwy o sgiliau,
technegol, proffesiynol a rheoli nag yr ydym yn ei
ragfynegi.  Y gwir yw y bydd angen rhyw lefel o
gydbwysedd ac y bydd yn rhaid i anghenion
hyfforddiant godi drwy’r gweithlu os yw De
Ddwyrain Cymru i gyflawni perfformiad sylweddol
well nag y tybiwn.

13

De Ddwyrain Cymru adroddiad cryno

Rhagfynegiadau o Bwysigrwydd
Cyfnewidiol Sgiliau

Elfen olaf ein dadansoddiad yw cyfuno
canlyniadau’r arolwg cyflogwyr ar anghenion
sgiliau cyfredol ac yn y dyfodol gyda’n
rhagfynegiadau galwedigaethol ar gyfer
galwedigaethau a chyfleoedd gwaith.  Rhydd hyn
ddarlun mwy trwyadl i ni o bwysigrwydd
cyfnewidiol setiau o sgiliau, nag a gynhyrchwyd
gan wybodaeth yr arolwg ei hun, fel y disgrifiwyd
yn gynharach. Crynhoir y canlyniadau yn nhablau
12 a 13.

Noda tabl 12 ein rhestr o sgiliau wedi’u pwysoli
gan garfan y swyddi, gan weithredu fel sylfaen
felly i unrhyw drafodaeth ar flaenoriaethau
hyfforddi ar gyfer y rheini sydd mewn cyflogaeth.
Gosodir sgiliau cyfathrebu yn gyntaf o ran

pwysigrwydd, i’w disodli yn y dyfodol gan ddeall
anghenion cwsmeriaid.  Mae’r gallu i ddysgu yn
codi yn y rhestr flaenoriaethau, yn ogystal â sgiliau
gweithio fel rhan o dîm, tra bod y gallu i ddilyn
cyfarwyddiadau yn diflannu’n raddol.  Sgiliau TG
sylfaenol sydd o’r pwysigrwydd cynyddol mwyaf er
gwaetha’r ffaith bod ei safle ar y rhestr yn aros yn
ddigyfnewid.

Noda tabl 13 ein rhestr o sgiliau wedi’u pwysoli
gan gyfleoedd swyddi ar gyfer y rheini nad ydynt
yn gweithio, er mwyn bod yn sylfaen i drafodaeth
ar flaenoriaethau hyfforddi ar gyfer y rheini nad
ydynt mewn cyflogaeth.  Gosodir y gallu i ddilyn
cyfarwyddiadau yn gyntaf o ran pwysigrwydd, ond
bydd yn colli pwysigrwydd yn y dyfodol wrth i’r
gallu i ddysgu godi i statws y sgil pwysicaf yn y
dyfodol.  Roedd y gallu i ddysgu hefyd o’r
pwysigrwydd cynyddol mwyaf.  Mae deall
anghenion cwsmeriaid hefyd yn cynyddu’n
sylweddol o ran pwysigrwydd.

tabl 11
Rhagfynegiad o bwy fydd yn manteisio ar gyfleoedd swyddi yng Ne Ddwyrain Cymru
1997-2007 (000 oedd y flwyddyn) 

Galwedigaeth Cyfleoedd Pobl sydd eisoes mewn Eraill (di-waith, y rhai sy’n 
swyddi gros gwaith yn gadael yr ysgol, 

Ne Ddwyrain Cymru mewnfudwyr ac ati)

Rheolwyr/gweinyddwyr corfforaethol 5.3 4.7 0.6

Rheolwyr, perchenogion 3.2 1.9 1.3

Pobl broffesiynol ym maes 
gwyddoniaeth/peirianneg 1.2 0.8 0.4

Pobl broffesiynol ym maes iechyd 0.4 0.1 0.3

Pobl broffesiynol ym maes addysg 1.5 0.4 1.1

Galwedigaethau proffesiynol eraill 1.3 0.8 0.5

Pobl broffesiynol gysylltiedig ym 
maes gwyddoniaeth/peirianneg 1.7 0.8 1.0

Pobl broffesiynol gysylltiedig ym 
maes iechyd 1.4 0.4 1.1

Pobl broffesiynol gysylltiedig eraill 3.2 1.9 1.3

Clerigol 9.8 4.7 5.1

Ysgrifenyddol 3.4 1.6 1.7

Swyddi adeiladu sy’n gofyn am sgiliau 1.3 0.5 0.8

Swyddi peirianneg sy’n gofyn am sgiliau 1.7 0.9 0.9

Crefftau eraill sy’n gofyn am sgiliau 3.6 1.8 1.7

Galwedigaethau gwasanaethau 
amddiffynnol 1.2 0.6 0.5

Galwedigaethau gwasanaethau personol 10.3 2.9 7.5

Prynwyr, broceriaid/gwerthu 1.6 1.0 0.6

Swyddi gwerthu eraill 8.6 3.0 5.5

Gweithredwyr diwydiannol 7.3 3.3 4.0

Gyrrwyr/gweithredwyr peiriannau 2.7 0.5 2.2

Galwedigaethau eraill ym meysydd 
amaethyddiaeth, coedwigaeth a physgota 0.3 0.2 0.1

Galwedigaethau elfennol eraill 8.6 2.9 5.7

Cyfanswm 79.6 35.5 44.0

Ffynhonnell: Business Strategies, 1998

Dylid cyfeirio ymholiadau am wybodaeth bellach ar gyfer Cymru
gyfan at Y Swyddfa Gymreig, Uned Ystadegau Addysg a
Hyfforddiant, Parc Cathays, Caerdydd CF1 3NQ. Ffôn 01222 825809

Fel arall gallwch gael gwybodaeth ar safle Sgiliau Dyfodol Cymru ar y
we yn www.futureskillswales.com ar ôl 30 Ebrill 1999

Dyild cyfeirio ymholiadau rhanbarthol at eich Cyngor Hyfforddiant a
Menter (TEC) lleol.

De Ddwyrain Cymru
TEC De Ddwyrain Cymru, Yr Adran Ymchwil, 2-7 Drake Walk,
Brigantine Place, Glanfa Iwerydd, Caerdydd CF1 5AN.  Ffôn 01443
663650

Gogledd Cymru
CELTEC, Yr Adran Ymchwil, Uned 7 Parc Busnes Llanelwy, Llanelwy,
Sir Ddinbych, LL17 0LJ.  Ffôn 01745 538500

Canolbarth Cymru
TEC Canolbarth Cymru, Yr Adran Ymchwil, St Davids House, Y
Drenewydd, Powys, SY16 1RB.  Ffôn 0800 252903

Gorllewin Cymru
TEC Gorllewin Cymru, Yr Adran Ymchwil, Orchard House, Orchard
Street, Abertawe, SA1 5DJ.  Ffôn 01792 354000

Casgliad

Mae’r project Sgiliau Dyfodol Cymru yn cynnwys

toreth o wybodaeth y gellir ei defnyddio er mwyn

darparu dangosyddion, ar lefelau strategol a

gweithredol, yngl ŷn ag anghenion sgiliau De Ddwyrain

Cymru yn y dyfodol; ac mae’r adroddiad hwn yn

crynhoi rhai o’r prif ganfyddiadau sy’n deillio o’r

project hwn.

Cyfrifoldeb y sectorau cyhoeddus, preifat a gwirfoddol

yn Ne Ddwyrain Cymru yw hi bellach i ddefnyddio’r

wybodaeth hon i lunio a llywio rhaglenni gweithredu,

mewn modd cyson, i helpu i greu economi fodern a

chystadleuol ac i ledaenu ffyniant ar draws De

Ddwyrain Cymru.

tabl 12
Rhestru pwysigrwydd sgiliau yn
Ne Ddwyrain Cymru 
(Pwysoliadau yn ôl lefel swyddi)

Sgiliau 1998 2007

Sgiliau cyfathrebu 1 3

Y gallu i ddilyn cyfarwyddiadau 2 6

Deall anghenion cwsmeriaid 3 1

Y gallu i ddysgu 4 2

Dangos blaengaredd 5 5

Sgiliau gweithio fel rhan o dîm 6 4

Llythrennedd 7 7

Rhifedd 8 9

Sgiliau datrys problemau 9 10

Gwybodaeth am gynnyrch 10 8

Sgiliau swydd-benodol 11 12

Trefnu eich dysgu a’ch 
datblygiad eich hun 12 11

Sgiliau arwain 13 14

Sgiliau rheoli 14 13

Sgiliau TG sylfaenol 15 15

Cymwysterau ffurfiol 16 16

Sgiliau TG uwch 17 17

Sgiliau Cymraeg 18 18

Sgiliau ieithoedd tramor 19 19

Ffynhonnell: Business Strategies, 1998

tabl 13
Blaenoriaeth pwysigrwydd sgiliau yn
Ne Ddwyrain Cymru
(Pwysoliadau yn ôl y galwedigaethau tebygol a lenwir gan y rheini nad ydynt mewn gwaith)

Sgiliau 1998 2007

Y gallu i ddilyn cyfarwyddiadau 1 4

Sgiliau cyfathrebu 2 3

Y gallu i ddysgu 3 1

Sgiliau gweithio fel rhan o dîm 4 5

Deall anghenion cwsmeriaid 5 2

Dangos blaengaredd 6 6

Llythrennedd 7 7

Rhifedd 8 9

Gwybodaeth am gynnyrch 9 8

Sgiliau datrys problemau 10 10

Sgiliau swydd-benodol 11 11

Trefnu eich dysgu a’ch datblygiad eich hun 12 12

Sgiliau arwain 13 13

Sgiliau rheoli 14 14

Sgiliau TG sylfaenol 15 15

Cymwysterau ffurfiol 16 16

Sgiliau Cymraeg 17 17

Sgiliau TG uwch 18 18

Sgiliau ieithoedd tramor 19 19

Ffynhonnell: Business Strategies, 1998 

